
Hyrje

Plani i Veprimit 2026–2028 paraqet një avancim strategjik në qasjen institucionale ndaj qeverisjes së hapur, i bazuar në mësimet e nxjerra nga zbatimi i planit të mëparshëm, plani përmban një vizion të qartë për adresimin e sfidave dhe shfrytëzimin e mundësive qe mund të ndjekjen në vijim. Cikli i analizës së Planit të Veprimit paraprak ofroi përvoja dhe mësime të vlefshme, duke dëshmuar se një nivel i lartë ambicieje duhet të shoqërohet me masa konkrete, të fokusuara dhe të zbatueshme. Në këtë kontekst, ky plan përmban qasje “më të thellë, jo më të gjerë”. Në vend të një numri të madh zotimeve, janë përcaktuar pesë ndërhyrje strategjike prioritare, që adresojnë mundësitë për të përmirësuar transparencën, pjesëmarrjen dhe llogaridhënien në Kosovë. Kjo qasje nuk nënkupton ulje të ambicieve, por një fokusim më të madh drejtë përpjekjeve për të arritur rezultate të prekshme, konkrete dhe më të qëndrueshme.

Përzgjedhja dhe zhvillimi i këtyre zotimeve u realizuar përmes një procesi intensiv të bashkëpunimit me një qasje gjithëpërfshirës të bashkë-krijimit, që u zhvillua gjatë muajve nëntor 2025 - janar 2026. Përmes anketave dhe një punëtorie gjithëpërfshirëse me të gjithë palët e interesit u përmbyll cikli i hartimit të planit të veprimit në janar 2026, institucionet qeveritare dhe përfaqësuesit e shoqërisë civile bashkëpunuan ngushtë gjatë gjithë procesit për të identifikuar sfidat kryesore, për të përcaktuar prioritetet dhe për të ndërtuar një ndjenjë të përbashkët përgjegjësie (sinergjie) duke krijuar tek te gjithë bashkëpunëtoret ndjenjën e pronësisë mbi përcaktimin e këtyre zotime.

Ky plan përbën një reflektim të drejtpërdrejtë të këtij bashkëpunimi, të mbështetur në dëshmitë dhe në nevojat e identifikuara, artikuluara nga vet palët e interesit. Ky plani shërben si një udhërrëfyes për avancimin e një qeverisjeje më me gjithë përfshirje, të përgjegjshme dhe më të besueshme. Plan i veprimit përdorë transformimin digjital për ta bërë qeverisjen më efikase dhe më të lehtë e të qasmë për qytetaret, përmes standardizimit të proceseve synohet garantim i barazisë dhe parashikueshmërisë; ndërsa përmes forcimit të mekanizmave të llogaridhënies synohet fuqizimi i rolit të qytetarëve në mbikëqyrjen e institucioneve publike për ta mbajnë qeverinë me përgjegjëse. Ky është një plan i Kosovës dhe për Kosovën, i cili do të zbatohet në frymën e partneritetit në të cilën është bashkë-krijuar që nga hartimi i tije si tillë.

Procesi i hartimit dhe bashkë-krijimit të Planit të Veprimit është mbështetur nga Qendra e Ekspertizës për Qeverisje Shumënivelëshe pranë Kongresit të Autoriteteve Lokale dhe Rajonale të Këshillit të Evropës.

Plani i Veprimit 2026–2028 paraqet një prioritet të veçantë në kuadër të Planit të Punës së Ministrisë së Administrimit të Pushtetit Lokal për vitin 2026, është i integruar në Programin Legjislativ për vitin 2026 dhe është në përputhje të plotë me objektivat strategjike të përcaktuara në Strategjinë për Vetëqeverisje Lokale 2016–2026.
 





Ecuria e procesit të konsultimit

Plani i Veprimit 2026–2028 është hartuar përmes një procesi të gjerë dhe gjithëpërfshirës konsultimi me palët relevante të interesit. Pjesëmarrja e institucioneve në nivel qendror dhe lokal është siguruar përmes përfshirjes aktive të tyre në grupin punues për hartimin e draftit të Planit të Veprimit, me qëllim rritjen e transparencës dhe përfshirjes së qytetarëve.
Drafti i Planit të Veprimit 2026–2028 u është dërguar të gjitha institucioneve qendrore dhe lokale, si dhe institucioneve ndërkombëtare me interes në fushën e qeverisjes lokale. Në kuadër të këtij procesi janë zhvilluar takime dhe punëtori me palët relevante të interesit, përfshirë anëtarët e grupit punues, përfaqësues të komunave, si dhe organizata të shoqërisë civile. Gjithashtu, janë mbajtur disa takime konsultative me organizata joqeveritare dhe aktorë të tjerë relevantë, me qëllim sigurimin e një procesi gjithëpërfshirës dhe transparent. Procesi ka vazhduar me takime të rregullta të grupit punues, gjatë të cilave janë shqyrtuar në mënyrë sistematike të gjitha komentet e pranuara nga institucionet dhe palët e interesit.
Plani u hartua përmes një procesi bashkë-krijimi të bazuar në dëshmi dhe mësime nga plani 2023–2025 ku me poshtë po shënojmë hapat me te cilat kaloj ky plan. 
Procesi nisi në tetor 2025 me analizë të arritjeve dhe sfidave. 
· Më 29 tetor 2025 u mbajt takimi i parë i Grupit të Punës për identifikimin e sfidave dhe kërkesave të procesit. 
· Më 13 nëntor 2025 u organizua webinar për sektorin publik + pyetësor për mbledhje rekomandimesh. 
· Më 21 nëntor 2025 u mbajt seminar me shoqërinë civile + pyetësor për ide dhe propozime. 
· Më 16 dhjetor 2025 u mbajt takim i Forumit Kombëtar për sqarimin e roleve dhe përgatitjen e procesit të bashkë-krijimit. 
· U hartuan dhe shpërndanë dy grupe pyetësorësh për mbledhjen e inputeve nga palët e interesit. 
Qëllimi i pyetësorëve:
· Të mbledhin komente mbi planin e kaluar 
· Të identifikojnë prioritetet për reforma 
· Të grumbullojnë ide për zotime të reja 
· Të sigurojnë përfshirje të gjerë dhe të strukturuar 
Pyetësorët për sektorin publik:
· Anglisht: https://forms.gle/M1hyGB6J8muPSS287 
· Shqip: https://forms.gle/kp48dYt3xvh8pFty5 
· Serbisht: https://forms.gle/ShSeAopEWJa7R81s5 

Pyetësorët për shoqërinë civile:
· Anglisht: https://forms.gle/sH5t8Y2rn41Nvyi96 
· Shqip: https://forms.gle/tfezLYMpWv4XN7DcA 
· Serbisht: https://forms.gle/Y1GfvA9nYwEupGEt9 
Në total kontribuan 31 respondentë (18 sektor publik, 13 organizata të shoqërisë civile). 
Më 22 janar 2026 u mbajt punëtoria kryesore e bashkë-krijimit në Prishtinë, u përcaktuan prioritetet përmes votimit dhe konsensusit shumëpalësh. 
Prioritetet kryesore: 
· pjesëmarrja qytetare 
· qeverisja digjitale 
· transparenca 
· lufta kundër korrupsionit 

· U formuan grupet e punës për hartimin e zotimeve konkrete, u analizuan problemet, u propozuan zgjidhje dhe u përcaktuan rezultate e indikatorë. 
· Zotimet u diskutuan dhe u dakorduan në mënyrë të përbashkët të gjithë grupet e punës ku ne ketë mënyre u sigurua bashkë-pronësi dhe proces gjithëpërfshirës. 
· Më 3 shkurt 2026 u mbajt takim për rishikimin dhe përmirësimin e draftit final. 
Mundësia për të dhënë komente u është ofruar të gjithë qytetarëve, organizatave dhe subjekteve të tjera të interesuara.
Drafti i Planit të Veprimit 2026–2028 ka qenë pjesë e një procesi të gjerë të konsultimeve paraprake, gjatë të cilit janë ofruar sqarime të detajuara për të gjithë hapat e ndërmarrë, siç janë paraqitur në tekstin përkatës më sipër. Paralelisht, drafti është publikuar edhe në platformën elektronike të Qeverisë për konsultime publike, në përputhje të plotë me afatet dhe kërkesat ligjore në fuqi.
Konsultimi i Plani të Veprimit 2026-2028 për Partneritetin për Qeverisje të Hapur është realizuar në përputhje të plotë me Kapitullin VI të Rregullores (QRK) - Nr. 17/2024 e Punës së Qeverisë së Republikës së Kosovës.

	Metodat e Konsultimit
	Datat/kohëzgjatja
	Numri i pjesëmarrësve/kontribuesve

	1. Konsultimet me shkrim/në mënyrë elektronike
	10 ditë pune
	 1 Kontribues

	2. Publikimi në ueb faqe/Platforma elektronike
	10 ditë pune
	 1 Kontribues

	3. Takim i drejtpërdrejtë
	6 takime 
	70 Pjesëmarrës









Përmbledhje e kontributeve të pranuara gjatë procesit të konsultimit

Kontributet për Planin e Veprimit 2026–2028 janë dhënë gjatë procesit të konsultimit publik, kryesisht përmes formës së shkruar në mënyrë elektronike.

Çështje të tjera

Të gjitha kontributet e pranuara janë shqyrtuar veç e veç, ndërsa raporti i detajuar i komenteve të pranuara është paraqitur në mënyrë të plotë në shtojcën nr. 1 të këtij raporti.

Hapat e ardhshëm

Plani i Veprimit 2026–2028, pas përmbylljes së procesit të konsultimit publik dhe atij paraprak, është finalizuar dhe pritet të procedohet për miratim në Qeverinë e Republikës së Kosovës, përmes Ministrisë së Administrimit të Pushtetit Lokal.

Shtojca – Tabela e detajuar me informatat për kontribuesit, arsyetimet për përgjigjet e pranuara dhe të refuzuara.  

	Temat e konsultimit
	Komentet
	Kush ka komentuar
	Statusi i Komenteve
- pranuar, pjesërisht pranuar, nuk është pranuar 
	Komente (komentimi për  pranimin pjesërisht dhe mos pranimin e  komenteve është i detyrueshëm)

	Forcimi i transparencës përmes indikatorëve të matshëm
	Në kuadër të procesit të konsultimit publik për Planin Kombëtar të Veprimit për Qeverisje të Hapur 2026–2028, paraqesim këto komente dhe rekomandime me qëllim të përmirësimit të transparencës, pjesëmarrjes qytetare dhe llogaridhënies institucionale. Dokumenti synon të kontribuojë në përforcimin e mekanizmave të qeverisjes së hapur dhe në rritjen e besimit të qytetarëve në institucionet publike.

Rekomandohet vendosja e indikatorëve të matshëm të performancës
Rekomandohet që për secilin zotim të planit të përcaktohen indikatorë të matshëm të performancës (KPI) për të mundësuar monitorimin sistematik të progresit dhe vlerësimin e ndikimit të aktiviteteve të planifikuara.
Shembuj indikatorësh:
· Numri i përdoruesve aktivë të platformave digjitale të pjesëmarrjes;
· Koha mesatare e përgjigjes së institucioneve ndaj kërkesave të qytetarëve;
· Numri i dataset-eve të publikuara në platformën e të dhënave të hapura.

	Miftar Miftari – IT Komuna Shtime
	I pranuar, pjesërisht
	Vlerësohet rëndësia e përcaktimit të indikatorëve të matshëm të performancës (KPI) për monitorimin dhe vlerësimin e zbatimit të zotimeve. Megjithatë, duke pasur parasysh strukturën e Planit Kombëtar të Veprimit 2026–2028, indikatorët e detajuar nuk janë pjesë e këtij dokumenti strategjik.
•	Indikatorët për secilin zotim do të përcaktohen dhe operacionalizohen në kuadër të Planit të Zbatimit, i cili do të hartohet pas miratimit të Planit të Veprimit, në përputhje me kërkesat e Open Government Partnership dhe praktikat e Mekanizmit të Pavarur të Raportimit (IRM).

Ky plan do të përfshijë:
•	indikatorë specifikë për secilin zotim 
•	baseline dhe targete të matshme 
•	afate kohore për raportim 
•	institucione përgjegjëse për implementim dhe monitorim 

Statusi:
Do të adresohet në Planin e Zbatimit 2026-2028

	
	Rekomandohet tek monitorimi digjital i projekteve komunale

Rekomandohet krijimi i një paneli publik për monitorimin e projekteve komunale në kuadër të platformës E‑Komuna. Ky panel do të mundësonte transparencë më të madhe dhe mbikëqyrje nga qytetarët.
Paneli mund të përfshijë:
· Listën e projekteve kapitale komunale.
· Progresin e realizimit të projekteve.
· Buxhetin e planifikuar dhe të shpenzuar.
	Miftar Miftari – IT Komuna Shtime
	I pranuar, pjesërisht
	Në kuadër të zhvillimit të mëtejmë të platformës e-Komuna (fazat e ardhshme të zhvillimit), është paraparë integrimi i moduleve shtesë që mundësojnë rritjen e transparencës së projekteve komunale. Krijimi i një paneli të dedikuar për monitorimin e projekteve kapitale do të shqyrtohet si pjesë e fazës së tretë të zhvillimit, në varësi të prioriteteve dhe burimeve buxhetore.

Statusi:
I planifikuar për fazat e ardhshme

	Zotimi 1 : Avancimi i transparencës dhe pjesëmarrjes qytetare përmes platformës E‑Komuna


	Rekomandohet tek rritja e transparencës së buxhetit publik

Rekomandohet zhvillimi i një platforme interaktive për transparencën e buxhetit publik që paraqet në mënyrë të kuptueshme buxhetin e shtetit dhe shpenzimet publike.
	Miftar Miftari – IT Komuna Shtime
	I pranuar, pjesërisht
	Transparenca buxhetore mbulohet në kuadër të institucioneve përgjegjëse, veçanërisht përmes iniciativave të Ministria e Financave, Punës dhe Transfereve. Plani i Veprimit parasheh masa për rritjen e publikimit proaktiv të informatave financiare. Zhvillimi i një platforme të re interaktive do të kërkojë koordinim ndërinstitucional dhe burime shtesë, dhe do të shqyrtohet në fazat e mëtejme.

Statusi:
Pjesërisht i adresuar / në shqyrtim

	
	Rekomandohet zgjerimi i publikimit të të dhënave të hapura
Institucionet publike duhet të publikojnë dataset-e prioritare në formate të hapura dhe të lexueshme nga makineritë, përfshirë kontratat publike, subvencionet, projektet kapitale dhe statistikat mbi shërbimet publike.
	Miftar Miftari – IT Komuna Shtime
	I pranuar 
	Plani i Veprimit përfshin masa konkrete për përmirësimin e publikimit proaktiv të të dhënave, në bashkëpunim me Agjencia për Informim dhe Privatësi dhe institucionet tjera relevante. Është paraparë standardizimi i publikimit të informatave për shërbimet publike dhe rritja e numrit të dataset-eve në formate të hapura dhe të lexueshme nga makineritë.

Statusi:
I integruar në Planin e Veprimit 2026-2028

	
	Rekomandohet  raportim periodik për progresin e planit
Rekomandohet publikimi i raporteve periodike mbi progresin e zbatimit të planit për të rritur transparencën dhe llogaridhënien institucionale.
Përfundim:
Plani Kombëtar i Veprimit për Qeverisje të Hapur 2026–2028 paraqet një instrument të rëndësishëm për avancimin e transparencës dhe pjesëmarrjes qytetare. Implementimi i rekomandimeve të mësipërme do të kontribuonte në përmirësimin e mekanizmave të monitorimit dhe në rritjen e besimit të qytetarëve në institucionet publike.
	Miftar Miftari – IT Komuna Shtime
	I pranuar
	Plani i Veprimit parasheh mekanizma të rregullt raportimi për progresin e zbatimit, në përputhje me standardet e Open Government Partnership. Raportet periodike do të publikohen për të siguruar transparencë, monitorim dhe llogaridhënie ndaj publikut dhe partnerëve.

Statusi:
I integruar në Planin e Veprimit 2026-208

	
	INPO sugjeron që zotimi të shoqërohet me indikatorë të matshëm, si psh: numri i komunave që nënshkruajnë marrëveshje për zbatimin e platformës dhe numri i zyrtarëve të trajnuar; numri i kërkesave dhe propozimeve të dorëzuara nga qytetarët dhe përqindja e tyre që marrin përgjigje brenda afatit të përcaktuar; përqindja e kërkesave që përmbajnë përgjigje të plotë dhe të arsyetuar; Shkalla e përfshirjes së propozimeve të qytetarëve në vendimmarrje.
	INPO
	Pjesërisht pranuar
	Vlerësohet rëndësia e përcaktimit të indikatorëve të matshëm të performancës (KPI) për monitorimin dhe vlerësimin e zbatimit të zotimeve. Megjithatë, duke pasur parasysh strukturën e Planit Kombëtar të Veprimit 2026–2028, indikatorët e detajuar nuk janë pjesë e këtij dokumenti strategjik.
•	Indikatorët për secilin zotim do të përcaktohen dhe operacionalizohen në kuadër të Planit të Zbatimit, i cili do të hartohet pas miratimit të Planit të Veprimit, në përputhje me kërkesat e Open Government Partnership dhe praktikat e Mekanizmit të Pavarur të Raportimit (IRM).


	Zotimi 2: Forcimi i publikimit proaktiv dhe transparencës në Ministrinë e Financave
	Rekomandohet që zotimi të riformulohet në mënyrë që të sigurojë publikim të rregullt dhe transparent të rezultateve të monitorimit për publikun, të hapë mekanizmat e monitorimit për përfshirje të shoqërisë civile dhe të përfshijë indikatorë të qartë dhe të matshëm, si psh: përqindja e dokumenteve të publikuara brenda afateve ligjore, përqindja e dokumenteve të publikuara në format të hapur dhe në gjuhët zyrtare, numri i vizitave dhe shkarkimeve të dokumenteve si tregues i përdorimit nga publiku, etj.
	INPO
	Pjesërisht pranuar
	Duke pasur parasysh strukturën e Planit Kombëtar të Veprimit 2026–2028, indikatorët e detajuar nuk janë pjesë e këtij dokumenti strategjik. Indikatorët për këtë zotim do të përcaktohen në kuadër të Planit të Zbatimit, i cili do të hartohet pas miratimit të Planit të Veprimit. 

Format dhe parimet e publikimit të dokumenteve publike janë të rregulluara me legjislacionin në fuqi, i cili përcakton obligimet përkatëse. Ndërsa mekanizmi i monitorimit është planifikuar të zhvillohet si një praktikë e brendshme për mbështetjen dhe përmirësimin e zbatimit të publikimit proaktiv, duke shërbyer si një mekanizëm për përmirësim dhe avancim të mëtejshëm. 

Megjithatë, elementet shtesë të indikatorëve të monitorimit mund të trajtohen në kuadër të fazave të ardhshme të zbatimit, në përputhje me kapacitetet institucionale.

Statusi:
Pjesërisht i adresuar / në shqyrtim


	Zotimi 3: Standardizimi dhe përmirësimi i publikimit proaktiv të dokumenteve dhe monitorimi i të dhënave të hapura
	Rekomandohet riformulimi i zotimit duke adresuar drejtpërdrejt publikimin e dokumenteve me interes të lartë publik dhe përfshirjen e masave konkrete për të dhënat e hapura. Gjithashtu, të përcaktohen indikatorë të matshëm, si: përqindja e dataset-eve të publikuara në format të hapur dhe të ripërdorshëm; numri i dokumenteve kyçe të publikuara ndaj totalit (kontrata, raporte financiare, vendime); koha mesatare e publikimit; numri i përdorimeve/shkarkimeve nga publiku; dhe përqindja e institucioneve që publikojnë të dhëna sipas standardeve të open data.

	INPO
	Pjesërisht pranuar
	Rekomandimi pranohet pjesërisht. Zotimi adreson publikimin proaktiv dhe përmirësimin e transparencës, përfshirë elemente që lidhen me të dhënat e hapura, në përputhje me kornizën ligjore dhe prioritetet institucionale. Megjithatë, riformulimi i plotë i zotimit nuk konsiderohet i nevojshëm në këtë fazë. Sa i përket indikatorëve të propozuar, ata do të merren parasysh gjatë hartimit të planit të zbatimit, me qëllim vendosjen e një kornize të matshme dhe të qëndrueshme për monitorimin e progresit.

	Zotimi 4: Rritja e transparencës dhe mbikëqyrjes publike të të dhënave kundër korrupsionit

	Rekomandohet që të specifikohen qartë llojet e të dhënave  që do të publikohen, standardet e publikimit dhe niveli i detajimit për të siguruar transparencë të plotë dhe të qëndrueshme,  duke krijuar hapësirë për interpretim dhe publikim selektiv.
	INPO
	Pjesërisht pranuar
	Rekomandimi pranohet pjesërisht. Struktura e Planit të Veprimit parasheh zotime të veçanta për secilën fushë tematike, për të siguruar qartësi në zbatim dhe përgjegjësi institucionale, prandaj integrimi i këtij zotimi në një kornizë të përgjithshme nuk konsiderohet i nevojshëm. Megjithatë, parimet e transparencës, llogaridhënies dhe përfshirjes së shoqërisë civile do të adresohen më tej gjatë fazës së zbatimit, përfshirë përmes mekanizmave të monitorimit dhe raportimit.

	Zotimi 5: Fuqizimi i mekanizmave për koordinim dhe monitorim të zbatimit të Planit të Veprimit për Qeverisje të Hapur 2026-2028
	Rekomandohet që ky zotim të integrohet në kornizën e përgjithshme të zbatimit të planit; ndërsa, nëse mbahet si i veçantë, të përforcohet me mekanizma të qartë transparence, llogaridhënieje dhe përfshirjeje aktive të shoqërisë civile dhe publikut në monitorim.

	INPO
	Pjesërisht pranuar
	Rekomandimi pranohet pjesërisht. Zotimi është konceptuar si një komponent kyç horizontal që synon forcimin e koordinimit dhe monitorimit të zbatimit të Planit të Veprimit, prandaj ruajtja e tij si zotim i veçantë konsiderohet e nevojshme për të siguruar qartësi dhe përgjegjësi institucionale. Megjithatë, përforcimi i mekanizmave të transparencës, llogaridhënies dhe përfshirjes së shoqërisë civile do të adresohet gjatë fazës së zbatimit, përfshirë përmes mekanizmave të monitorimit dhe raportimit.

